
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor, O‘zbekiston 
Respublikasi Prezidenti huzuridagi Davlat 
boshqaruvi akademiyasi;  

Mavlanov Uktam Maxmasabirovich – tarix fanlari 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Xazratkulov Abror – tarix fanlari doktori, dotsent, 
O‘zbekiston davlat jahon tillari universiteti. 

Tursunov Ravshan Normuratovich – tarix fanlari 
doktori, O‘zbekiston Milliy Universiteti; 

Xolikulov Axmadjon Boymahammatovich – tarix 
fanlari doktori, O‘zbekiston Milliy Universiteti; 

Gabrielyan Sofya Ivanovna – tarix fanlari doktori, 
dotsent, O‘zbekiston Milliy Universiteti. 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor, Toshkent davlat iqtisodiyot 
universiteti; 

Nasirxodjayeva Dilafruz Sabitxanovna – iqtisodiyot 
fanlari doktori, professor, Toshkent davlat 
iqtisodiyot universiteti; 

Ostonokulov Azamat Abdukarimovich – iqtisodiyot 
fanlari doktori, professor, Toshkent moliya instituti; 

Arabov Nurali Uralovich – iqtisodiyot fanlari doktori, 
professor, Samarqand davlat universiteti; 

Xudoyqulov Sadirdin Karimovich – iqtisodiyot 
fanlari doktori, dotsent, Toshkent davlat iqtisodiyot 
universiteti; 

Azizov Sherzod O‘ktamovich – iqtisodiyot fanlari 
doktori, dotsent, O‘zbekiston Respublikasi Bojxona 
instituti; 

Xojayev Azizxon Saidaloxonovich – iqtisodiyot 
fanlari doktori, dotsent, Farg‘ona politexnika 
instituti 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent, O‘zbekiston 
Respublikasi Prezidenti huzuridagi Davlat 
boshqaruvi akademiyasi; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b, Toshkent 
moliya instituti; 

Shakarov Qulmat Ashirovich – iqtisodiyot fanlari 

nomzodi, dotsent, Toshkent axborot texnologiyalari 
universiteti 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor, Toshkent davlat iqtisodiyot universiteti; 

Yaxshilikov Jo‘raboy – falsafa fanlari doktori, 

professor, Samarqand davlat universiteti; 

G‘aybullayev Otabek Muhammadiyevich – falsafa 

fanlari doktori, professor, Samarqand davlat chet 

tillar instituti; 

Saidova Kamola Uskanbayevna – falsafa fanlari 

doktori, “Tashkent International University of 

Education” xalqaro universiteti; 

Hoshimxonov Mo‘min – falsafa fanlari doktori, 

dotsent, Jizzax pedagogika instituti; 

O‘roqova Oysuluv Jamoliddinovna – falsafa fanlari 

doktori, dotsent, Andijon davlat tibbiyot instituti, 

Ijtimoiy-gumanitar fanlar kafedrasi mudiri; 

Nosirxodjayeva Gulnora Abdukaxxarovna – falsafa 

fanlari nomzodi, dotsent, Toshkent davlat yuridik 

universiteti; 

Turdiyev Bexruz Sobirovich – falsafa fanlari 

bo‘yicha falsafa doktori (PhD), dotsent, Buxoro 

davlat universiteti. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor, O‘zbekiston davlat jahon tillari 
universiteti; 

Ko‘chimov Shuxrat Norqizilovich – filologiya fanlari 
doktori, dotsent, Toshkent davlat yuridik 
universiteti; 

Hasanov Shavkat Ahadovich  – filologiya fanlari 
doktori, professor, Samarqand davlat universiteti; 

Baxronova Dilrabo Keldiyorovna –  filologiya fanlari 
doktori, professor, O‘zbekiston davlat jahon tillari 
universiteti; 

Mirsanov G‘aybullo Qulmurodovich – filologiya 
fanlari doktori, professor, Samarqand davlat chet 
tillar instituti;

Salaxutdinova Musharraf Isamutdinovna – filologiya 
fanlari nomzodi, dotsent, Samarqand davlat 
universiteti; 

Kuchkarov Raxman Urmanovich – filologiya fanlari 
nomzodi, dotsent v/b, Toshkent davlat yuridik 
universiteti; 

Yunusov Mansur Abdullayevich – filologiya fanlari 
nomzodi, O‘zbekiston Respublikasi Prezidenti 
huzuridagi Davlat boshqaruvi akademiyasi; 

Saidov Ulugbek Aripovich – filologiya fanlari 
nomzodi, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi. 

 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor, Toshkent davlat yuridik 
universiteti; 

Muxitdinova Firyuza Abdurashidovna – yuridik 
fanlar doktori, professor, Toshkent davlat yuridik 
universiteti; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist, Toshkent davlat yuridik 
universiteti; 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 
diplomatiya universiteti; 

Zulfiqorov Sherzod Xurramovich – yuridik fanlar 
doktori, professor, O‘zbekiston Respublikasi Jamoat 
xavfsizligi universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, dotsent, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 
kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, dotsent, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 
universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;



 

5 

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

To‘ychiyeva Dilnoza Ikrom qizi 

Kazakov Olim Sabirovich 
XIZMATLAR SOHASIDA BOSHQARUVNING YETAKCHILIK KONSEPSIYALARIDAN 
FOYDALANISH  ..................................................................................................................................................  85-89

Abstract. The article presents the results of a study of current problems of forming a culture of information 
security and media immunity of young people through educational processes in the context of digital 
transformations. In particular, the role and tasks of academic disciplines of the social and humanitarian 
educational direction in improving the culture of information security, forming and strengthening media immunity 
among young people were studied. Emphasizing that the problems associated with this topic are systemic, specific 
ways to solve them are proposed. 

Annotatsiya. Maqolada raqamli transformatsiyalar sharoitida yoshlarning axborot xavfsizligi madaniyati va 
mediaimmunitetini taʼlim jarayonlari orqali shakllantirishning dolzarb masalalari yuzasidan olib borilayotgan 
tadqiqot natijalari keltirilgan. Xususan, ijtimoiy-gumanitar taʼlim yoʻnalishidagi oʻquv fanlarining yoshlarimizda 
axborot xavfsizligi madaniyatini yuksaltirishdagi, mediaimmunitetni shakllantirish va mustahkamlashdagi oʻrni 
va vazifalari oʻrganilgan. Mavzuga oid muammolar tizimli ekani taʼkidlangani holda, ular uchun muayyan 
yechimlar taklif etilgan.  

Kalit soʻzlar: raqamli transformatsiyalar, axborot xavflari, axborot xavfsizligi, axborot xavfsizligi madaniyati, 
mediamuhit, mediaimmunitet. 

DOI: https://doi.org/10.47390/SPR1342V5I2Y2025N87  

Kirish. Mamlakatimiz oliy taʼlim tizimida asosiy eʼtibor yoshlarning ijtimoiy faol 

vakillari boʻlmish talabalarning boʻlajak mutaxassisligiga doir bilim, koʻnikma va malakalarni 

qunt bilan sifatli egallashlari uchun yetarli shart-sharoitlarni yaratishga, keng imkoniyatlarni 

taqdim etishga qaratilmoqda. Shu bilan bir qatorda, talabalarning maʼnaviy-axloqiy kamoloti 

va huquqiy madaniyatini yuksaltirishga ham alohida eʼtibor berilmoqda. Yoshlarimizning tarix 

saboqlaridan, davrning ijtimoiy-siyosiy hodisalaridan, mamlakatning moliyaviy-iqtisodiy 

imkoniyatlaridan voqifligi, turli tuman taʼsir va tahdidlardan ogohligi ulardagi axborot 

madaniyatining mustahkamlik sari shakllanayotganidan dalolatdir. 

Shunga qaramay, yoshlarimizda axborot xavfsizligining mustahkam madaniyatini, 

xususan, axborot xavfsizligi immuniteti va mediaimmunitetni shakllantirish masalalari bugungi 

raqamli transformatsiyalar hamda qarama-qarshiliklar, turli xil qarashlarning yuz minglab 

platformalari va millionlab manbalari orqali taʼsir doirasi shiddat bilan kengayib borayotgan 

mediamuhit sharoitida yanada dolzarblik kasb etmoqda.  

Metodlar. Mazkur maqola muallif tomonidan olib borilayotgan “Raqamli 

transformatsiyalar sharoitida yoshlarda axborot xavfsizligi madaniyati va mediaimmunitetni 

shakllantirishning dolzarb masalalari va mexanizmlari” nomli monografik tadqiqotning 

tarkibiy qismi boʻlib, unda mavzuga oid dastlabki oʻrganish, kuzatuv va tahlil natijalari 

yoritiladi. Maqolada ijtimoiy-empirik metodlar va kontent-tahlildan foydalanilgan, monografik 

tadqiqot davomida esa, tizimli yondashuv asosida ilmiy-nazariy metodlarga murojaat etiladi. 

Ilmiy-ijtimoiy mediamuhitda mazkur masalalarga yoʻnaltirilgan manbalar talaygina 

([1]-[5] va b.) va bu bejizga emas. Chunki, shaxs kamoloti har qanday davrlarda ham uning 

xavfsizligi bilan chambarchas bogʻliq boʻlgan. Binobarin, yoshlarimizni toʻlaqonli yetuk shaxslar 

sifatida kamolotga erishtirishdek strategik vazifaga milliy miqyosdagi eʼtibor jamiyat halovatini 

va ravnaqini taʼminlovchi strategik omildir. Shunday ekan, shaxs va jamiyatning axborotga oid 

muhofazasi doirasida bir qancha savollar tugʻiladi, ularning ayrimlarida quyida toʻxtalamiz.  

Muhokama. Mamlakatimiz yoshlari, tabiiyki, oila, turli jamoatchilik, qurshovlar, 

davralar va mehnat muhitlari qatorida, taʼlim muhitida ham voyaga yetishi va shaxs sifatida 

shakllanishini inobatga olsak, taʼlim mutasaddilari, xususan, oʻqituvchilarning hamda muayyan 

fanlarning, jumladan, ijtimoiy-gumanitar fanlarning yoshlarimizda ayni axborot xavfsizligi 

madaniyatini yuksaltirishdagi, mediaimmunitetni shakllantirish va mustahkamlashdagi oʻrni 

nimalarda koʻrinadi? Oliy taʼlim muassasalari oʻquv rejalaridan muhokama etayotgan 

mavzumiz doirasidagi dastlabki bilim, koʻnikma va malakalarni mustahkamlashga qaratilgan 

qanday oʻquv fanlari yoki modullari oʻrin olishi kerak? Axborot madaniyati, xususan, axborot 

xavfsizligi madaniyatini yuksaltirishdek masalaga fan oʻqituvchilari qanday yondashishlari 

kerak va bu boradagi mashgʻulotlarda nimalarga koʻproq urgʻu berishlari kerak? Qolaversa, 

yoshlarimiz orasida axborot xavfsizligi madaniyati va mediaimmunitet yetarli darajada 

shakllanmaganligi muammosiga qanday muayyan yechimlar mavjud? 

Taʼkidlash joizki, aksariyat ijtimoiy-gumanitar taʼlim yoʻnalishlaridagi oliy taʼlim 

muassasalari oʻquv rejalarida mavjud “Axborot xavfsizligi asoslari” va/yoki “Kiberxavfsizlik” 

fanlarining asosiy predmetlari roʻyxatini shaxs, jamiyat va davlatning hayotiy muhim milliy 

manfaatlari boshlab berishi kerak. Chunki, jamiyat va davlat erishgan jamiki moddiyat hamda 

maʼnaviyat, xususan, taʼlimotlar ham, insonlar uchundir. Davlatimizning, jamiyatimizning va 

har birimizning hayotiy muhim milliy manfaatlarimiz hamda ularni qondirish yoʻlida barpo 

etilgan ijtimoiy, iqtisodiy, siyosiy, texnologik va boshqa turdagi tizimlarning xavfsizligini 

taʼminlash masalasi jamiyatimizda axborot madaniyati qay darajada yuksak ekanligiga ham har 

jihatdan bogʻliqdir. 

Axborot madaniyati tushunchasini tor maʼnoda axborotni izlash, saralash, saqlash, tahlil 

etishga oid bilim, malaka va koʻnikmalar majmui, deb qarovchi informologik yondashuv 

mavjud. Bu tushunchaning mazmunini axborotlashtirilgan, tobora raqamlashayotgan 

jamiyatda inson hayotiy faoliyatining usuli va inson madaniyati shakllanishi jarayonining 

tarkibiy qismi, deb kengaytirish mumkin. Axborot madaniyati tushunchasi mazmuniga diqqatni 

tayinli predmetga jamlay olish, axborotni uning qimmatini oshirish darajasida mantiqiy qayta 

ishlash, oʻz koʻz oʻngida aks etayotgan hodisalarda yangidan yangi qirralarni koʻra olish kabi 

zaruriy koʻnikmalar ham kiritilishi mumkin. 

Tabiiyki, axborot madaniyati shaxsning ijtimoiy tabiati bilan uzviy bogʻliqdir. Shu 

oʻrinda, axborot madaniyati insonning turli tuman qobiliyatlari mahsuli hisoblanadi. Bugungi 

kun taraqqiyoti nuqtai nazarida ayni yoshlarimizning axborot madaniyati nafaqat aqlli mobil 

telefonlar va shaxsiy kompyuterlardan, balki, korporativ va global kompyuter tarmoqlari kabi 

zamonaviy axborot-kommunikatsiya texnologiyalaridan, jumladan, ijtimoiy tarmoqlar va 

neyrotarmoqlardan samarali foydalana olishlarida; turli manbalardan axborotni ola bilish, 

taqdim eta bilishlarida; axborotlarning katta massivlari ustida tahliliy qayta ishlash 

koʻnikmalariga egaligida; salbiy axborotlardan himoyalana olish qobiliyatlarida; oʻz faoliyat 

sohasiga oid axborotlar oqimlarining xususiyatlarini, qolaversa, axborotga oid huquq va 

burchlarini, qonunchilikni qay darajada bilishlarida; umumjahon muloqot tillaridan ayrimlarini 

oʻzlashtirganliklarida; inson xatti-harakati va jamiyat rivojini boshqaruvchi axborot 

mexanizmlarini tushuna olishlarida namoyon boʻladi. 

Axborotlashtirilgan va raqamli transformatsiyalar sharoitida soniyalar sayin 

raqamlashayotgan jamiyatda ijtimoiy foydali mehnat bilan band boʻlgan personalni, boʻlajak va 

yosh mutaxassislarni axborotning katta hajmlarini zudlik bilan anglash, qabul qilish va qayta 

ishlashga tayyorlash, oʻz kasbiy faoliyatlariga ilgʻor zamonaviy uslub, vosita va texnologiyalarni 

qoʻllay olishga oʻrgatish zarur. 

Axborot madaniyatiga oid urgʻu berilishi kerak boʻlgan jihatlardan biri, bu – hozirda 

shakllangan jahon hamjamiyatining axborot madaniyati umumsaviyasini belgilovchi asosiy 

omillar boʻlib, mamlakatlarga tatbiqan ular quyidagilardan iboratdir: taʼlim tizimining holati; 

jamiyat axborot infratuzilmasining holati; jamiyatni demokratlashtirish darajasi; 

mamlakatning iqtisodiy qudrati. Demak, mashgʻulotlarda axborot madaniyatining saviyasi 

bevosita ijtimoiy rivojlanishning muhim tavsiflovchi belgilariga bogʻliq ekanini; axborot 

madaniyatining saviyasi nafaqat jamiyat ahvolining jamlovchi koʻrsatkichi boʻlib, balki jamiyat 

rivojining eng muhim omili boʻlib xizmat qilishini talabalar ongiga yetkazish darkor. Ayni shu 

sababli, ijtimoiy-gumanitar fanlar, ayniqsa, “Axborot xavfsizligi asoslari” fani oʻqituvchilari 

mazkur mavzuga mamlakatimiz talaba yoshlarining axborot madaniyatini yuksaltirishga hissa 

qoʻshish masalasi, deb qarab, bu masalaga ham kasbiy, ham tarbiyaviy burch sifatida 

yondashishlari kerak boʻladi.  

Axborot xavfsizligi madaniyati masalalari nufuzli xalqaro tashkilotlarning diqqat 

markazidan oʻrin olgani bejiz emas. Birlashgan Millatlar Tashkiloti (BMT) Bosh Assambleyasi 

tomonidan 2002-yil 20-dekabrda global kiberxavfsizlik madaniyatini yaratish tamoyillarini 

tasdiqlovchi rezolyutsiya qabul qilingan. Unga koʻra, global kiberxavfsizlik madaniyati toʻqqizta 

bir-birini toʻldiruvchi tamoyillar asosida tarkib topadi, bular – voqiflik; masʼuliyatlilik; tezkor 

munosabat bildirish; etika; demokratiya; xavf-xatarni baholash; xavfsizlikni taʼminlash 

vositalarini loyihalash va tatbiq etish; xavfsizlikni taʼminlashni boshqarish; qayta baholash, deb 

nomlanuvchi tamoyillardan iborat [6]. BMT Bosh Assambleyasi tavsiya etgan bu tamoyillarga 

BMTga aʼzo boʻlgan barcha davlatlar oʻz fuqarolarining axborot xavfsizligi madaniyatini, 

xususan, kiberxavfsizlik madaniyatini yuksaltirishda oʻzaro uzviy amal qilishlari kerak boʻladi, 

ammo mazkur rezolyutsiya global axborot jamiyatining ayrim ishtirokchi subyektlari 

tomonidan qanchalik darajada inobatga olinayotgani kundek ravshan. 

Mediaimmunitet tushunchasi, bu shaxsning axborotning turli hajmdagi massivlari orqali 

bevosita va bilvosita taqdim etiluvchi nomaqbul kontentni, yaʼni, negativ taʼsirlarni, tahdidlarni 

anglay va aniqlay olish hamda ularga berilmaslik va ularning potensial mavjud boʻlishini bilgan 

holda ularni qabul qilmaslik qobiliyatidir. Shaxs mediaimmuniteti uning tomonidan 

mediamuhit mahsulotlarini istifoda etishi davomida shakllanadi va rivojlanadi. 

Mediaimmunitet media tahdidlar va negativ media taʼsirlardan shaxsiy himoyalanishning eng 

asosiy zaruriy sharti hisoblanadi. 

Bizning raqamli asrimizda serqirra axborot-kommunikatsiya texnologiyalari sohasining 

hayotimizga shiddat bilan kirib kelayotgan trendlari yoshlarga muloqot qilish, oʻrganish va 

oʻzini ifoda etish uchun yangi ufqlarni ochmoqda. Biroq, texnologiyalar va internetning 

rivojlanishi hamda ularning taʼsiri sarhadlarining tobora kengayib borishi barobarida 

yoshlarning ruhiy-emotsional borligʻiga, kognitiv salomatligi va ijtimoiy moslashuviga yangi 

tahdidlar ham paydo boʻlmoqda. Zamonaviy yoshlar oldida turgan eng dolzarb muammolardan 

biri, bu – raqamli muhitda axborotni tanqidiy idrok etish, ongli ravishda isteʼmol qilish va 

yaratish qobiliyati boʻlgan mediaimmunitetning yetarli darajada shakllanmaganligi muammosi 

hisoblanadi. Raqamli transformatsiyalar sharoitida ushbu muammo yangi shakllarga ega boʻlib, 

uni hal qilish koʻplab omillarni hisobga olgan holda eʼtiborlilik va ehtiyotkorlik bilan 

yondashishni talab qiladi. Mamlakatimiz yoshlarining mediaimmunitetini shakllantirish 

vazifasi axborotlar xilma-xilligi va moʻl-koʻlligi davrida, ayniqsa, dezinformatsiya, 

manipulyatsiya va ijtimoiy medianing boshqa nomaqbul taʼsirlari koʻrinishidagi raqamli 

tahdidlarning kuchayishi davrida milliy miqyosdagi dolzarblikka ega boʻlib, mazkur muammoni 

hal qilish taʼlimga oid va texnologik tadbirlarni oʻz ichiga olgan tizimli-kompleks yondashuvni 

talab etadi. 

Natijalar. Demak, raqamli transformatsiyalar sharoitida yoshlarda axborot xavfsizligi 

madaniyati va mediaimmunitetni shakllantirishning dolzarb masalalari tizimli muammolarni 

qamrab olgan boʻlib, yuqorida bayon etilganlardan tashqari, fikrimizcha, quyidagilardan iborat. 

1. Axborot yuklamasining haddan ziyodligi muammosi. Bu axborotni qayta ishlashdagi 

qiyinchiliklarda hamda axborot isteʼmolining qay tarzda ekanligida namoyon boʻladi. Yoshlar 

har doim ham katta hajmdagi maʼlumotlarni lozim darajada filtrlashga tayyor emas. 

2. Notoʻgʻri, yolgʻon, soxta, salbiy “niqobli” maʼlumotlarning tarqalishi. Destruktiv, yovuz 

niyatli koalitsiyalar, guruhlar, shaxslar tomonidan ijtimoiy tarmoqlar va internetning boshqa 

platformalari orqali soxta va buzgʻunchi materiallarning tarqatilishi sezgir guruhlar toifasidagi 

oʻspirin va yoshlar uchun oʻta xavflidir. Yoshlarga, ayniqsa, oʻspirinlarga axborotlarni va 

manbalarni oqilona tekshirishni, ularni sinchkovlik bilan tahlil qilishni oʻrgatish va uqtirib 

borish lozim. 

3. Ijtimoiy tarmoqlarning kontentni, axborot massivlarini foydalanuvchi qiziqishlariga 

yoʻnaltiruvchi algoritmlari. Ulardan ezgu maqsadda ham, qolaversa, bilmaslik va anglamaslik 

tufayli salbiy oqibatga olib keluvchi tarzda ham foydalanishadi. 

4. Yoshlar ruhiy-emotsional holatining atrof muhit taʼsirlariga oʻzgaruvchanligidan 

foydalangan holda atayin salbiy taʼsir koʻrsatishlar. Yoshlar, bu taʼsirlarga eng moyil boʻlgan 

guruh sifatida, maʼlum mafkuralarni yoki siyosiy pozitsiyalarni mediada va/yoki jamiyatda 

ilgari surishlari uchun manipulyatsiyaga duchor boʻlishi mumkin. Shuningdek, oʻspirin va 

yoshlarimiz ularning sogʻligiga ruhiy-hissiy va fiziologik jihatdan qoʻpol aziyat keltiruvchi 

kiberbulling va firibgarlik kabi jirkanch illatlar taʼsiriga tushib qolishlari mumkin. 

5. Axloqqa zid, nomaqbul tarkibga ega kontentlarning mavjudligi, tarmoqlarda axloq 

qoidalariga rioya etilishning nomukammalligi, tartibga solinmaganligi va koʻplab omillar 

qurshovida buning imkoni yoʻqligi. Internetda axloqiy jihatdan qabul qilinishi mumkin 

boʻlmagan qarashlar, eʼtiqodlar va gʻoyalarni oʻz ichiga olgan ulkan miqdordagi kontent mavjud. 

Yoshlar tasodifan bunday tarkibga duch kelib, ularga bogʻlanib qolishlari mumkin, vaqtida 

bartaraf etilmagan taqdirda buning tuzatish mushkul boʻlgan oqibatlari yuzaga keladi. 

6. Oʻspirin va yoshlarning oʻz qadr-qimmatini, oʻz-oʻzini aniqlash bilan bogʻliq 

muammolar. Internet xayoliy tasvirlar va standartlarni yaratadi, bu esa koʻpincha virtual 

makonda ideallarni va yoʻl-yoʻriqlarni izlaydigan yoshlarda sogʻlom fikr bilan oʻzini oʻzi 

qadrlash va oʻziga xoslikni shakllantirish jarayonini murakkablashtiradi. 

7. Oʻspirin va yoshlarda noaniqlik va tanqidiy refleksiya muammosi. Maʼlumki, raqamli 

transformatsiyalar sharoitida texnologiyalar, mediamuhit va ijtimoiy hayotda jadal oʻzgarishlar 

sodir boʻladi, yoshlarda oʻzlari uchun qanday tarzda barqaror qadriyatlar tizimini 

shakllantirish va isteʼmol qilinadigan maʼlumotlarga tanqidiy munosabatda boʻlish kabi 

masalalarda koʻplab noaniqliklar ham yuzaga kelishi mumkin. Ular yengil fikrlash domiga 

tushib qolishlari mumkin, ularda axborot gigiyenasi bilan bogʻliq qiyinchiliklar turgʻun holatga 

kelib qolishi mumkin. 

8. Vaqtdan foydalanish va diqqatni jamlashdagi muammolar. Texnologik qaramlik. 

Taʼlim olish va mehnat faoliyatida unumdorlikning yoʻqolishi. Smartfonlar, ijtimoiy tarmoqlar 

va onlayn oʻyinlardan ortiqcha foydalanish taʼlim va ishdagi unumdorlikning yoʻqolishiga, 

ularga bogʻlanib qolishga va hatto giyohvandlikka olib kelishi mumkin. 

9. Oʻspirin va yoshlarni axborotni tanqidiy idrok etishga oʻrgatish masalasiga lozim 

darajada eʼtiborning yoʻqligi. Koʻplab mehnat jamoalarida, oʻquv yurtlarida, oilalarda tanqidiy 

fikrlash va media savodxonlikka hatto zaruriy darajada eʼtibor berilmaydi. Binobarin, aksariyat 

yoshlarimiz maʼlumotlarni samarali filtrlashni, ularning ishonchliligini baholashni bilmaydilar. 

Qolaversa, koʻplab yoshlarimiz har doim ham ijtimoiy tarmoqlarda, ommaviy axborot 

vositalarida taqdim etilgan vaziyat yoki hodisaning kontekstini tushunmaydilar va koʻpincha 

maʼlumotni qanday koʻrinsa shundayligicha, yaʼni, matnda boshqacha yoki yashirin mohiyat 

mavjud boʻlishi mumkinligini yoki maʼlumot egalarining manipulyativ maqsadlari boʻlishi 

mumkinligini hisobga olmagan holda qabul qilishadi. Oqibatda, bunday yoshlarimiz oqilona 

qarorlar qabul qilish uquviga ega boʻlmay qoladilar. 

Xulosa va takliflar. Yuqorida keltirilgan muammolar raqamli transformatsiyalar 

sharoitida yoshlarda axborot xavfsizligi madaniyati va mediaimmunitetni shakllantirishdek 

strategik vazifaning nafaqat milliy, balkim, global miqyosda dolzarb ekanini koʻrsatib turibdi. 

Ushbu muammolarni hal qilish uchun yoshlarda raqamli savodxonlikni shakllantirish va 

tanqidiy fikrlashni rivojlantirish, zamonaviy raqamli platformalarda sogʻlom fikr bilan faol 

muloqot olib borish qobiliyatini tarbiyalash, axborotni toʻgʻri tanlash va ongli ravishda isteʼmol 

qilishni oʻrgatishga qaratilgan taʼlim dasturlarini joriy etish, shuningdek, dezinformatsiya, 

manipulyatsiya va psixologik taʼsirlardan himoya qilishning ijtimoiy va texnologik 

mexanizmlarini yaratish lozim. 

Nafaqat yoshlar orasida, balki, butun jamiyat aʼzolarida axborot xavfsizligi madaniyati 

va mediaimmunitetni rivojlantirish va barqarorlashtirishning muhim omillaridan biri, bu – 

oilalar, mehnat jamoalari, taʼlim muassasalari va jamiyat aʼzolari bilan mazkur yoʻnalishda rejali 

va tizimli tarzda chora-tadbirlarni amalga oshirishdir. Oʻrganilayotgan masalalarning muhim 

tarkibiy yechimlaridan biri, bu – ota-onalarni bolalarining axborotni tanqidiy idrok etishga va 

mediamuhitdan xavfsiz tarzda foydalanishga oʻrgatishdek muhim vazifalarga chorlash va bu 

jarayonlardagi ishtiroklarini huquqiy asoslar va jamoat nazorati bilan taʼminlashdir. 

Raqamli transformatsiyalar sharoitidan kelib chiqqan holda huquqni muhofaza qilish 

organlari va qonunchilik tashabbusi vakolatiga ega idoralar hamda mutasaddilar 

mediamuhitdagi dezinformatsiya va manipulyatsiyalarga qarshi kurashishga qaratilgan onlayn 

faoliyatni tartibga soluvchi qonunlarni ishlab chiqishlari muhim. Shuningdek, yoshlarni 

zamonaviy raqamli-kommunikatsiya texnologiyalari va platformalarining salbiy oqibatlaridan 

himoya qilishning huquqiy mexanizmlarini yaratish ham bugungi kunda davlat va jamiyat 

barqarorligini taʼminlashning zaruriy huquqiy choralaridan biri sifatida qabul qilinishi lozim. 

Yuqoridagilardan kelib chiqqan holda, xulosa qilamizki, raqamli transformatsiyalar 

sharoitida yoshlarda axborot xavfsizligi madaniyati va mediaimmunitetni shakllantirish va 

rivojlantirish masalalari koʻp qirrali boʻlib, ularning yechimlarini topish va amalga oshirish 

tizimli-kompleks yondashuvni talab qiladi. Mazkur masalalarni samarali hal etish jarayonida, 

tabiiyki, jamiyat va taʼlim, qonunchilik, madaniyat, maʼnaviyat hamda axborot texnologiyalari 

sohalarining integratsiyasi kerak boʻladi. 

Axborot xavfsizligi madaniyati va mediaimmunitet insonning algʻov-dalgʻovli raqamli 

dunyoda oʻzini va qadrdonlarini turli xavf, tahdid va qaltisliklardan asrash, yomonni yaxshidan 

va yaxshini yomondan ajrata bilish, maʼlumotlarni xavfsiz taqdim etish, ishonchli 

manbalardangina foydalanish koʻnikmalarini rivojlantirish barobarida uning oila, jamoa, 

jamiyat va vatan oldidagi ijtimoiy masʼuliyatlarni hamda tabiiy burchni chuqur his etish 

qobiliyatini ham mustahkamlaydi.  

Raqamli transformatsiyalar sharoitida yoshlarda axborot xavfsizligi madaniyati va 

mediaimmunitetni toʻlaqonli shakllantirish masalasi esa strategik ahamiyatga ega boʻlib, u 

nafaqat milliy, balkim, global miqyosda dolzarbdir, shu sababli, har bir ongli shaxs va 

dunyoning sogʻlom fikrli hamjamiyati oldida turgan muhim vazifadir. 

